
					Prawfddarllenwyd y dudalen hon
	Y CRISTION TAWEL,



Y awr anwyl a gâr rinwedd—mae hwnw

Am ennyn tangnefedd,

A dewis yn ddiduedd

Hau da i bawb hyd y bedd.



Rhyw afiach sothach rhy sal—yw croesder

I'r Cristion ei gynnal;

Y dyn da nid yw'n dial,

Dywed ef mai Duw a dal.



A chalon dirion bob dydd—mal Enoc,

Molianna'i Greawdydd,

Gan geisio rhodio'n ŵr rhydd,

Rhag briwdod a rhwyg bradydd.








	TORWR ADDUNEDAU.



ARFAETHU 'rwyf fi weithion—mydryddu

Mâd rwyddwych englynion

O hèr i ddrwg arferion

Anwar sydd yn yr oes hon.



Ni feiddiaf, gwiriaf mewn geiriau,—miniog,

Ddim enwi personau;

Onid gwell nodi gwallau

Hudolion gŵyrgeimion, gau?



Llwyr yw'r cwyn, ceir llawer cant—o ddynion

A ddinam addawant,

Ond prin iawn y cyflawnant

Eiriau llon mwynion eu mant.

